
Abstract:  

This research article examines Allama Muhammad Iqbal’s philosophical orientation, the 

evolution of Islamic philosophy and major philosophical debates in their historical and 

intellectual context. The study traces the development of philosophical thought from 

ancient Greek philosophy to Muslim philosophical traditions and subsequently examines 

Iqbal’s intellectual engagement with both classical and Western philosophical ideas. 

Iqbal’s early academic interest in philosophy, his association with prominent scholars in 

Lahore and Europe, and his exposure to German and Western philosophical thought played 

an important role in shaping his intellectual outlook. However, the study demonstrates that 

Iqbal was not merely an imitator of Western philosophers; rather, he adopted a critical, 

analytical and creative approach toward different philosophical traditions. His 

philosophical thought remained deeply connected with the intellectual heritage of Muslim 

philosophers and theologians.  

Key words: Iqbal’s Philosophy, Islamic Philosophy, Greek Philosophy, Muslim 

Philosophers, Western Philosophy, Philosophical Debates. 

سوالات پر غور و فکر کا نام  فلسفہ انسانی شعور، کائنات، حقیقت، وجود، علم، اخلاق اور مقصدِ حیات سے متعلق بنیادی 

نہ تفکر نے جنم  تو فلسفیابارے میں سوال اٹھانا شروع کیاانسان نے جب اپنے وجود، کائنات کی حقیقت اور اس کے نظم و غایت کے ہے۔

ور انسانی  تعبیر و تشریح اکیریافت، ان فلسفہ محض مجرد نظری مباحث کا مجموعہ نہیں بلکہ انسانی فکر کی وہ منظم کاوش ہے جو حقائق کی دلیا۔

 عقل، شعور اور راصل انسانیدسی لیے فلسفے کی تاریخ زندگی کے لیے ایک بامعنی فکری و اخلاقی سمت متعین کرنے کی کوشش کرتی ہے۔ ا

 ،حقیقت کی تلاش کی تاریخ بھی ہے۔قدیم یونانی فلسفہ نے اس فکری روایت کو ایک منظم علمی نظام عطا کیا

 

 ز
ی لی
ھ

 

ت

ر، اناکسی مینڈ ۔ 

اغورث، سقراط، افلاطون اور ارسطو جیسے مفکرین نے وجود، کائنات، علم، اخلاق، روح

ث

 

 

س، ف

 

ی ٹ
کل

 جیسے بنیادی ست اور حقیقت، ریاہرا

  مسائل پر غور کیا۔ بالخصوص سقراط نے فلسفے کو انسانی اخلاق اور علم کے مسائل سے جوڑا، افلاطون نے
ُ

ث

یُ
م

ر ل، علم، اخلاق اونظریۂ 

ی اات، اخلاقیات 
طی ع
لطٹ
سمیت متعدد  ور سیاسیاتاریاست کے حوالے سے ایک جامع فکری نظام پیش کیا، جب کہ ارسطو نے منطق، مابعد ا

 س فراہم کی۔ط فکری اساعلوم کو منظم علمی بنیادیں فراہم کیں۔ یوں یونانی فلسفہ نے بعد کی فلسفیانہ روایت کے لیے ایک مضبو

 کے کتب مسلم تہذیب میں فلسفیانہ تفکر کا ارتقا ایک منفرد تاریخی اور علمی پس منظر میں ہوا۔ عباسی دور میں یونانی اور دیگر زبانوں کی علمی

عربی تراجم، بیت الحکمہ جیسے علمی مراکز کا قیام اور مختلف تہذیبوں کے علمی سرمائے سے استفادہ اس ارتقائی عمل کے اہم مراحل 

 تھے۔تاہم مسلمان مفکرین نے یونانی فلسفے کو محض نقل یا ترجمہ کرنے پر اکتفا نہیں کیا بلکہ اسے اپنے مذہبی، تہذیبی اور فکری تقاضوں

بق پرکھا، اس پر تنقید کی اور متعدد نئے مباحث کو جنم دیا۔ فلسفہ و مذہب کی مطابقت، عقل و وحی کا تعلق، ذات و صفاتِ باری کے مطا

 تعالیٰ، جبر و قدر، نبوت، اخلاق، انسانی اختیار اور مقصدِ حیات جیسے مسائل نے مسلم فلسفیانہ فکر کو ایک منفرد شناخت عطا کی۔مسلم فلسفے

میں علمِ کلام کے مختلف مکاتبِ فکر نے بھی بنیادی کردار ادا کیا۔ معتزلہ نے عقلی استدلال اور تاویل کو اہمیت دیتے ہوئے عقل و کے ارتقا 

وحی کے باہمی تعلق پر بحث کی، جبکہ اشاعرہ نے عقل اور وحی کے درمیان ایک متوازن فکری راستہ اختیار کرنے کی کوشش کی۔ اسی 

نہ مباحث نے اسلامی فکر میں سوال، استدلال، تنقید اور تحقیق کی روایت کو مضبوط کیا۔ اس فکری ماحول میں طرح مختلف کلامی و فلسفیا

 الکندی، الفارابی، ابن سینا، ابن رشد اور دیگر مسلم مفکرین نے یونانی فلسفے کے ساتھ اسلامی فکر کا مکالمہ قائم کیا اور فلسفے کے مختلف

 کیے۔ شعبوں میں نمایاں اضافے

اسی وسیع فلسفیانہ روایت کے تناظر میں علامہ محمد اقبال کا فلسفیانہ رجحان خصوصی اہمیت اختیار کرتا ہے۔ اقبال کی فلسفے سے  

نہ تھی۔ ان کی فلسفیا  رکھتیحیثیتوابستگی محض رسمی یا تعلیمی نوعیت کی نہ تھی بلکہ یہ ان کی پوری فکری شخصیت کی تشکیل میں بنیادی 

 تھامس ہ تعلیم اور پروفیسرکی باقاعد ابتدائی تعلیمی زندگی ہی سے نمایاں ہو گئی تھی اور بعد ازاں گورنمنٹ کالج لاہور میں فلسفے دلچسپی

ا بخشی۔ یورپ میں قیام کے دوران انہوں نے مغر ِ
ور اکے ممتاز مفکرین  بی فلسفےآرنلڈ کی علمی رہنمائی نے ان کے فکری شعور کو مزید جط

 سے رویہ محض مغربی فلسفے  فلسفیانہ کا براہِ راست مطالعہ کیا، جس سے ان کے فلسفیانہ افق میں وسعت پیدا ہوئی۔تاہم اقبال کاعلمی روایت

 تنقیدی جائزہ کالعہ کرتے ہوئے ان  گہرا مطامرعوبیت یا اس کی تقلید پر مبنی نہیں تھا۔ انہوں نے قدیم یونانی اور جدید مغربی فلسفیانہ افکار کا

مد نظری نظام کے  ایک جافلسفہ اور جو کچھ ان کے فکری نظام سے ہم آہنگ محسوس ہوا اسے تخلیقی انداز میں قبول کیا۔ ان کے ہاں لیا

ت، خودی ل، فرد اور کائنااور استدلا بجائے مسلسل غور و فکر، تنقید اور تخلیق کا عمل ہے۔ اسی لیے اقبال کی فکر میں عقل اور وحی، ایمان

 روایت علمیفکر قدیم و جدید  نہ طرزِ روح اور مادہ کے درمیان ایک متحرک اور بامعنی رشتہ قائم ہوتا دکھائی دیتا ہے۔ ان کا فلسفیا اور عمل،

انہوں نے مسلم  میں ہے کہ کے درمیان ایک تخلیقی مکالمے کی صورت اختیار کرتا ہے۔اقبال کی فلسفیانہ فکر کی اصل معنویت اس امر

زادی و اختیار، آں، انسانی ید عہد کے سوالات کے سامنے ازسرنِو پیش کیا۔ تصورِ خودی، مردِ مومن، حیاتِ جاودافکری روایت کو جد

ور مسلم فلسفیانہ ایں اسلامی حرکت و تغیر اور روحانی ارتقا جیسے تصورات ان کے فکری نظام کے بنیادی عناصر ہیں۔ ان تصورات کی جڑ

ر سے اقبال کا کی۔ اس اعتبا اقبال نے انہیں جدید فلسفیانہ مباحث کے تناظر میں نئی معنویت عطاروایت میں پیوست ہونے کے باوجود 

 ۔ تشکیلِ نو ہےتخلیقییت کی ایک فلسفیانہ منصوبہ نہ قدیم فلسفے کی محض تکرار ہے اور نہ مغربی فلسفے کی تقلید، بلکہ مسلم فکری روا

ا یونان کے تاریخی ارتقا، مسلم فلسفے  زیرِ نظر مقالے میں اسی فکری تسلسل کو سامنے 

 

سفۂ
فل
رکھتے ہوئے اقبال کے فلسفیانہ رجحان، 

 کرنا ہے کہ دی مقصد یہ واضحلعے کا بنیامطاکی تشکیل و ترقی اور اہم فلسفیانہ و کلامی مباحث کا تحقیقی و تجزیاتی مطالعہ پیش کیا گیا ہے۔ اس 

ایتوں کے ساتھ کس ن مختلف روااور مغربی فکری سرچشموں سے تشکیل پاتی ہے اور وہ  اقبال کی فلسفیانہ فکر کن تاریخی، اسلامی، مسلم

ر انسانی ر، ایمان و عمل او، جبر و قدنوعیت کا علمی و تنقیدی مکالمہ قائم کرتے ہیں۔ اس ضمن میں عقل و وحی، فلسفہ و مذہب، وجود و حقیقت

 بلکہ  کے طور پر نہیںشاعر یا فلسفی  دیکھا گیا ہے۔ یوں یہ مقالہ اقبال کو محضاختیار جیسے اہم مباحث کو بھی ان کے تاریخی پس منظر میں

نی خودی، عقل، می روح، انساایک ایسے تخلیقی مسلم مفکر کے طور پر سمجھنے کی کوشش ہے جو جدید عہد کے فکری سوالات کا جواب اسلا

 ایمان اور اخلاقی عمل کے باہمی ربط سے تلاش کرتا ہے۔

 فلسفیانہ رجحاناقبال کا 

 شامل رہا۔ فلسفہ سے اقبال کی دلچسپی گریجویشن سے ہوتی نظر آتی ہے۔ گریجویشن میں اقبال کے مضامین میں فلسفہ

ر از ہیں:‘‘ زندہ رود’’ڈاکٹر جاوید اقبال 
مط
قل

 میں 

حیثیت سے  علم کی لبطابی اے کی کلاس میں اقبال نے انگریزی فلسفہ اور عربی کے مضامین لیے..... اقبال بی اے کے ”

ورینٹل کالج میں  مطالعہ اکاانگریزی اور فلسفہ کے مضامین تو گورنمنٹ کالج کی جماعتوں میں پڑھتے اور عربی زبان و ادب 

 (1“)کرتے تھے۔

نے  نمبر پر آیزی میں پہلےء میں بی اے نہایت عمدہ نمبر حاصل کر کے پاس کیا اور وظیفہ کے حقدار ٹھہرے۔ عربی اور انگر 18۹۷

ء کے مطابق اقبال نے گریجویشن دوسرے درجہ میں 1۹06( پنجاب یونیورسٹی کے کیلنڈر 2کے باعث سونے کے دو تمغے بھی حاصل کیے۔)

 (3پاس کی۔ )

  کی تعلیم حاصلرنلڈ سے فلسفہبعد ازاں گورنمنٹ کالج لاہور میں ایم۔ اے فلسفہ میں داخلہ لیا اور یہاں ممتاز مستشرق تھامس آ

 منصب کا چارج لیا۔ آرنلڈ علی کو اپنے 18۹8فروری  11ماسٹر کے امتحان میں کامیاب ہوئے۔ گیرٹ کے بیان کے مطابق آرنلڈ نے  کی، اور

ق ی نے اقبال کے ذونہ رہبرشفیقاگڑھ کالج سے منتقل ہو کر گورنمنٹ کالج لاہور میں فلسفہ کے پروفیسر مقرر ہوئے تھے..... آرنلڈ کی 

 ایم کے مطابق انھوں نے 1۹06 کلینڈر میں ایم اے فلسفہ کا امتحان دیا۔ پنجاب یونیورسٹی 18۹۹ دیا.....اقبال نے مارچ تحصیل فلسفہ کو چمکا

ن کے واحد مضمو میں اس اے تھرڈ ڈویژن لی۔ مگر چونکہ یونیورسٹی میں اس مضمون کے واحد کامیاب امیدوار تھے، اس لیے پنجاب بھر

ل بھی رہے اور نقرئی تمغہ حاصل کیا۔ ) کامیاب امیدوار تھے۔ اس لیے
ّ
 (4پنجاب میں او

رنلڈ نے عمل اختیار کیا۔ آوق اور طرزپروفیسر آرنلڈ کی علمیت اور طریقہ تحقیق سے واقفیت کی بناء پر متاثر ہو کر اقبال نےانکا سا ذ

محقق تر  محقق اور محقق کو د استاد کوایسا شاگر” کہ بھی اقبال سے محبت اور شفقت کا رویہ رکھا اور اپنے دوستوں سے اقبال کی مدح میں کہتے

 (5“)بنا دیتا ہے۔

 ٹ سے بھی 1۹05ستمبر  25اقبال 
 

 

ء کو کیمبرج پہنچے یہاں انھوں نے پروفیسر آرنلڈ کے علاوہ مشہور معلم فلسفہ پروفیسر میک ٹ

 سے بھی 

 

ن

س
کل

 

ن

ملاقات کی۔ بہر حال اس بارے میں کہ آپ نے کیمبرج فلسفے کے متعلق بہت کچھ سیکھا اور پروفیسر براؤن اور پروفیسر 

 میں ٹرائی پوس )بی اے( کا امتحان دیا متضاد آراء پائی جاتی ہیں۔ اقبال نے کیمبرج میں داخلہ کے بعد فوری طور پر پی ایچ ڈی کے موضوع

ایران کے فلسفہ مابعد ”یٹ کی ڈگری کے لیے تحقیق کے متعلق ضروری اندراج میونخ یونیورسٹی )جرمنی( میں کروا دیا تھا۔ اقبال نے ڈاکٹر

ی اات 
طی ع
لطٹ
کے عنوان کا انتخاب کیا۔ جرمنی میں اقبال کا زیادہ وقت ہائیڈل برگ میں بسر ہوا جہاں انھوں نے دو پروفیسر خواتین، “ ا

کے بعد آپ نے بیرسٹری  فراؤلین ویگے ناست اور فراؤلین سینے شل سے فلسفہ کے مختلف پہلوؤں کے متعلق علم حاصل کیا۔ ڈاکٹریٹ

  ان میں داخلہ لیا اور لندن جاکر ٹرمیں پوری کرنا شروع کر دیں۔ بیرسٹری کے فائنل امتحانات انھوں نے 1۹05نومبر  6کے لیے 

 
  

ء کو ل

 (6ء میں دیے اور یکم جولائی رزلٹ آنے کے بعد واپس وطن کے لیے روانہ ہوئے۔)1۹08مئی 

ی اات کا ارتقا”کی ڈگری حاصل کی۔ ان کی ڈاکٹریٹ کا مقالہ تھا  میونخ یونیورسٹی سے پی ایچ ڈی
طی ع
لطٹ
،اقبال کا ‘‘ایران میں مابعد ا

ی اات کا ارتقا”تحقیقی مقالہ بعنوان 
طی ع
لطٹ
ء میں لندن سے شائع ہوا اور آرنلڈ کے نام 1۹08، )انگریزی( اول بار ‘‘ایران میں فلسفہ ما بعد ا

 نہ زندگی کے چیدہ چیدہ پہلو کچھ اس طرح سے ہیں۔ (اقبال کی معلما۷‘‘)سے منسوب کیا گیا۔

 کا لج میں بی۔ او۔ ایل اور انٹر میڈیٹ کی جماعتوں

 

 

 

 ر فلسفہاقتصادیات اوکو تاریخ، میکلوڈ عربک ریڈر کے طور پر اقبال اور ن

ھانے کے ساتھ لج میں پڑ کاپڑھاتے تھے..... اس کے بعد گورنمنٹ کالج لاہور میں فلسفہ کے اسسٹنٹ پروفیسر رہے۔ اقبال اورینٹل

 ہوئی توان کا ختمت ملازمت ساتھ گورنمنٹ کالج میں بھی پڑھاتے تھے.....جب اور ینٹل کالج میں بحیثیت میکلوڈ عربک ریڈر ان کی مد

  اور وہ فلسفہی گئیدید توسیع مز انھیںتقرر دوبارہ گورنمنٹ کالج میں بحیثیت اسسٹنٹ پروفیسر انگریزی ہوا.....اس مدت کے اختتام پر 

ں اقبال کے زیر  کہ ان دنوپڑھانے پر معمور ہوئے.....اس دور میں اقبال کے علمی، تحقیقی اور تدریسی مصروفیات سے معلوم ہوتا ہے

اور  فلسفہ تاریخ  و تصنیف،مطالعہ بہت سی متنوع کتب تھیں۔ وہ تاریخ، معاشیات، فلسفہ اور انگلش پڑھاتے تھے اور انھوں نے تالیف

 (8شیات کے موضوعات پر کیں۔ )معا

 کا عمل جاری تعلم تعلیم و اورینٹل کالج سے آپ نے دو مرتبہ رخصت لی۔ اس زمانہ رخصت میں بھی انھوں نے آرام نہیں کیا بلکہ

س دوران ان کی ا پڑی اور کچھ عرصہ کے لیے رخصت لینی انھیںرکھا۔ سر عبد القادر ان دنوں اسلامیہ کالج میں انگریزی پڑھاتے تھے 

ان کا تقرر  سی منصب پراجگہ اسلامیہ کالج میں انگریزی ادب پڑھانے کے فرائض سرانجام دیتے رہے۔ بعد ازاں گورنمنٹ کالج میں 

 200اہ بھی  مامور ہوئے تنخومزید توسیع دے دی گئی اور وہ فلسفہ پڑھانے پر انھیںکو ہوا۔ مدت ملازمت کے اختتام پر  1۹03مارچ  31

 (۹روپے ہو گئی یورپ میں تعلیم حاصل کرنے تک آپ اسی منصب پر فائز رہے۔) 250روپے سے 

ر یٹ، وائٹ ہیڈ
ی گ

 

ی کٹ
م

، وارڈ اور دوران قیام یورپ اقبال نے یونیورسٹی انتظامیہ کی اجازت سے مغربی فلسفہ کے مطالعہ کے لیے 

 کے لیکچرز میں شمولیت اختیار کی۔ اور یہ بھی ممکن ہے کہ میونخ یونیورسٹی کی شرائط کے پیش نظر ان کے ارباب 

 

ن

س
کل

 

ن

شاید براؤن یا 

اختیار کے اطمینان اور تسلی کے لیے انھوں نے فلسفہ، عربی یا فارسی کے خصوصی امتحانات بھی پاس کیے ہوں۔ فلسفہ کے ساتھ ساتھ 

ت میں دلچسپی کے سبب کیمبرج میں اس موضوع پر لیکچر بھی بڑے اہتمام سے سنتے رہے۔ اسی دوران انھوں نے اپنا ایک تحقیقی معاشیا

کیمبرج یونیورسٹی کی طرف سے بی اے کی ڈگری ملی۔ اسی زمانے میں  انھیںمقالہ فلسفہ اور اخلاقیات کے شعبے میں داخل بھی کیا جس پر 

ر یٹ کیمبرج میں 
ی گ

 

ی کٹ
م

ر یٹ کی 
ی گ

 

ی کٹ
م

کانٹ اور ہیگل کے فلسفے پر لیکچر دیتے تھے ان کا تعلق ٹرینٹی کالج سے تھا وارڈ اور وائٹ ہیڈ بھی 

 فارسی اور عربی زبانوں کے ماہر تھے اقبال کا ان سب سے بہت اچھا اور خصوصی 

 

ن

س
کل

 

ن

طرح انگلستان کے معروف فلسفی تھے براؤن اور 

ر یٹ درویش صفت بزرگ تھے اقبال ان کے لیکچر باقاعدگی سے سنتے اور ان تعلق رہا خاص طور پر تحصیل علوم 
ی گ

 

ی کٹ
م

فلسفہ کے لیے۔ 

 کے ساتھ ان کی مکتوب نگاری بھی جاری 

 

ن

س
کل

 

ن

ر یٹ اور 
ی گ

 

ی کٹ
م

سے تصوّف اور فلسفہ پر بحث مباحثہ بھی کرتے انگلستان سے واپسی کے بعد 

ر یٹ کے فلسفہ پر ایک مقالہ بھی
ی گ

 

ی کٹ
م

 (10تحریر کیا۔) رہی۔ اقبال نے 

م کے دوران  جرمن قیادوران قیام جرمن اقبال کی ویگےناست اور سینے شیل سے اکثر فلسفیانہ مباحث پر بات چیت جاری رہتی

  اقبال کو انتہائیسےاور جرمن  اگرچہ اقبال بہت مختصر وقت کے لیے وہاں رکے۔ تاہم جرمنی سے ان کی محبت کا باعث فلسفہ اور ادب بنا

 رف کروایا تھا۔ر ادب سے متعاالفت ہو گئی اور اس الفت کا سبب ویگے ناست تھی۔ ویگے ناست نے ہی اقبال کو جرمن فلسفہ او محبت اور

فلسفے پر   اور جرمناقبال نے ویگے ناست کی وجہ سے ہی جرمن زبان، شاعری اور ادب سے متعارف ہوئے۔ ان کی روز ملاقات ہوتی

 (11تبادلہ خیالات کرتے۔)

  دیتے۔ سے ہاتھ سے نہ جانےقع ملتا ال کو جہاں کہیں بھی فلسفیانہ مباحث پر بات چیت کرنے کا موقع ملتا یا کچھ سیکھنے کا مویوں اقبا



جحان، اسلامی فلسفے کا ارتقا 
ُ
                                (وقِ تحقیق)تحقیقی مجلّہذ                                                                                                                                                                                              (ء2 026          نجو            تا اپریل )          2نمبرشمارہ  ،8جلد نمبر اقبال کا فلسفیانہ ر

 

214 
 

اقبال کا تعلق فلاسفہ کے اس قبیلہ سے ہے جن کی سوچ اور فکر کا دائرہ ان کا اپنا تخلیق کردہ ہے۔ اپنی سوچ، فکر اور نظریات کے 

نہ صرف قائم کیے بلکہ ان کی بنیاد پر مختلف فلاسفہ کے نظریات کو جانچا اور پرکھا۔ خطبات اور کلام کے کو پڑھنے اور چند اساسی تصوّرات 

 تو علمی سمجھنے سے یہ بات بخوبی واضح ہوتی ہے کہ علامہ اقبال نے مغربی فلاسفہ اور قدیم فلاسفہ پر تنقید کی ہے اور اگر ان سے کچھ لیا بھی ہے

رویہ اختیار کرتے ہو۔ دراصل فلسفہ اقبال اپنے ماخذ مسلم فلسفہ اور مسلم فلاسفہ کی فکری روایات کا ہی تسلسل ہے۔ تصوّر  اور انتقادی

خودی، تصوّر بقائے دوام، مردمومن اور دیگر نظریات دراصل خود مسلم فلسفہ سے جڑیں پکڑتا ہے۔ اور اس سلسلہ میں اقبال اگر مغربی 

 معاملہ میں فکری اور نظریاتی ٹکراؤ پاتے ہیں تو اس پر مسلسل تنقید کرتے ہیں۔ یوں یہ بات مکمل طور پر واضح فلاسفہ یا متکلمین سے کسی

اخذ  ہوتی ہے کہ اقبال تقلید پسند نہ تھے بلکہ تخلیقی ذہن کے مالک تھے۔ اقبال نے مسلم فلاسفہ و متکلمین سے نقد و تنقید کے ساتھ بہت کچھ

 (12بڑھایا اور اپنے نظریات و افکار کو احسن انداز میں پیش کیا۔) کیا۔ اور اسے آگے بھی

 ا( سے اخذ شدہ ہے۔ جس کے لغوی معنی 
ِ

 

و سوف
ِ

 

کے ہیں۔ اس لفظ کے لغوی معنی حکمت علم یا “عشقِ دانش ”فلسفہ یونانی لفظ )ف

 (13اور عملی دونوں پہلوؤں سے ہے۔ )دانائی سے محبت اشتیاق علم، محبت دانش ہیں۔ حکمت اور دانائی کا تعلق زندگی کے فکری 

ی ااتی مسائل حقیقی ہیں کہیں جعلی۔ کبھی فلسفہ کے لیے سائنسی طریقہ منتخب
طی ع
لطٹ
 کبھی فلسفہ کو یکسر لسانی بنا دیا جاتا ہے، کہیں مابعد ا

وں کو دیکھ کر ہی فلسفہ کو بآ سانی سمجھا جا سکتا ہے -کیا جاتا ہے اور کبھی لسانی طریقہ 

 

 
 ۔ مختلف تعری

 قاضی قیصر الاسلام اپنی کتاب فلسفے کے بنیادی مسائل میں لکھتے ہیں:

 (14“)فلسفے کے لغوی معنی اشتیاق علم، محبت دانش، یا تلاش صداقت کے ہیں۔”

سقراط کے نزدیک فلسفہ حقیقت اور صداقت کی تلاش میں رہتا ہے۔ سقراط کے مطابق علم ایک اخلاقی قدر ہے۔ فلسفہ پر مسرت 

(افلاطون فلسفے کی تعریف کرتے ہوئے لکھتا 15متلاشی ہے۔ سقراط کی رائے کے مطابق بے تحقیق جینے سے مرنا بہتر ہے۔ ) زندگی کا

(ارسطو کے مطابق فلسفہ کی تعریف اس طرح سے ہے کہ ماہیت 16ہے۔ فلسفہ اشیاء کی فطری ماہیت کے لازمی اور ابدی علم کا نام ہے۔)

فلسفہ ہے۔ فلسفہ کا کام اس حقیقت تک پہنچنا ہے کہ وجود اصل میں یا وجود بالذات حقیقت میں کیا ہے، اور اشیا کی حقیقت تک پہنچنے کا نام 

 (الکندی فلسفہ کی تعریف کچھ اس طرح سے کرتے ہیں:1۷یہ کہ وجود کے مقاصد اور اغراض، فطری قدر کے حوالے سے کیا ہیں۔ )

 در  کہ فلسفی ہے۔ وجہ یہ ہےفلسفہ امکان انسانی کے اندر اشیاء کی حقیقت کا علم”

اقت حقیقت اپنے فطری علم میں صداقت کے حصول اور اپنے عملی علم میں صد

 (18“)کے مطابق عمل کرتا ہے۔

 ونڈٹ نے فلسفے کی تعریف اس طور پر کی ہے:

 فلسفہ عالم گیر علم ہے جس کے ذریعے دوسرے بہت سے علوم کے بنیادی”

 (1۹“ )کرنا ہو۔ وقوفات کو ایک مربوط طریقہ سے یکجا

 ہربرٹ اسپنسر فلسفے کی تعریف میں کہتا ہے: 

، فلسفے  و محیط علم ہے طور پر متحدادنیٰ ترین علم ایک طرح کا منتشر علم ہے، سائنس جزوی طور پر متحد علم ہے، اور فلسفہ مکمل”

 ماات دراصل سائنس کی وسیع تر تعلیمات کی یکجائی و ہم آھنگی کا نام ہے۔
می
ع

 

ن

 (20“ )کی 

  حقیقت جو در حقیقت۔ مطالعہکیااستعمال یونانی فلاسفہ نے وجود اور عدم میں قطعی امتیاز کیا اور فلسفے کو وجودیات کے معنی میں 

ی اات کی اصطلاح کو بھی مطالعہ حقیقت کے معنی میں استعمال کیا، حقیقتِ
طی ع
لطٹ
بعد  -، جیسی کہ وہ ہے  مطلقہظواہر کی ضد ہے۔ مابعد ا

کی طرف مبذول   امکان علمکو کے دور میں مسائل فطرت، تصوّر، اور علم کے حدود کے معاملات نے فلسفیوں کے رجحان الثانیہاز نشاۃ 

ی اات کا نام دیتے ہیں۔ یا نظریۂ علم کہا جاتا ہے۔)
م
عل
 (21کیا جسے وہ 

ی اات کی تعریف اس طرح سے کرتا ہے:
م
عل
 کانٹ 

 (22“)یہ انتقاد علم کا علم ہے۔”

ے کے مطابق:

 

ٹ

ث

ش
ف

 

 (23)“یہ علم و آگہی کا علم ہے۔”

د رسل کی تعریف و توضیح بہت واضح انداز میں فلسفہ کی وضاحت کرتی ہے۔ فلسفہ ایک ایسا لفظ ہے جو کبھی اپنے وسیع اور کبھی 

  

برٹ

فلسفہ بعض ابدی محدود معنوں میں استعمال کیا جاتا ہے۔ فلسفہ الٰہیات اور سائنس کے درمیان کوئی چیز ہے کیونکہ الٰہیات کی طرح 

 صداقتوں کے بارے میں سوچ بچار کرتا ہے اور سائنس کی طرح یہ حقائق کی تحقیق و توجیہہ کرتا ہے۔ اور وحی یا کسی بالاتر ہستی کو حقائق

ن کی صداقت کی اساس تسلیم کرنے کی بجائے انسانی عقل کو اس کی اساس تصوّر کرتا ہے۔ مذہب اور الٰہیات کے اساس اس عقیدہ و ایما

پر ہے، جبکہ فلسفہ کی اساس غور و فکر پر ہے۔ تاہم الٰہیات اور سائنس کے ما بین ایک درمیانی صورت موجود ہے۔ الٰہیات اور سائنس 

 (24سے تعبیر کرتے ہوئے اسے فلسفہ قرار دیتا ہے۔)‘‘ نو مین لینڈ’’کے مابین اس خلا کو رسل 

 پہنچ جانے کا نام ہے۔ فلسفہ کبھی وسیع معنی میں تو کبھی محدود معنی میں فلسفہ دراصل غور و فکر کے ذریعے چند اٹل حقائق تک

ام ’’استعمال ہوتا ہے۔ کسی بھی شے کے کیا، کب، کیوں، کیسے، کس طرح کے سوالات کا جواب دیتا نظر آتا ہے۔ اسی وجہ سے فلسفہ کو 

، طبیعیات، کیمیا، منطق، نفسیات، معاشرتی و معیشتی علوم سب اسی کہتے ہیں کہ تقریباً تمام علوم یعنی ریاضی، فلکیات، ارضیات‘‘ العلوم

 فلسفہ کے رہین منت ہیں۔ 

 فلسفہ کی تاریخ:

 تی ہے۔ اگرچہ اس سےنان سے ہویوفلسفہ ایک یونانی لفظ ہے اس کے معنی علم و دانش سے وابستگی اور محبت کے ہیں۔ فلسفہ کی ابتدا 

ا ہو فلاسفہ سے شروع کےم یونان پہلے بھی مختلف اقوام نے کائنات اور اس کے رموز و اسرار پر غور و فکر کی کوشش کی۔ تاہم جو فکری نظا

وایات و رحیتیں دیو مالائی  کی صلاج پر پہنچا اس طرح کا مربوط نظام فکر اور کسی قوم میں نہیں ملتا۔ اقوام کی سوچنے سمجھنےاور اپنے عرو

رکھے تھے۔ اس   جواب سوچتصوّرات کے طابع تھیں۔ غور و فکر کرنے والی اقوام اور افراد نے اپنے ذہن میں اٹھنے والے سوالوں کے

 چ بچار کی جگہ آہستہ آہستہ ایک مربوط فکری نظام اور فلسفہ نے لے لی۔ ابتدائی غور فکر اور سو

  وہ پہلا فلسفی تھا جس نے تخلیق کائنات کی اساس کے 

 

 ز
ی لی
ھ

 

ت

یونانی فلسفہ کی ابتدا ہمیں آیونیا کے مفکرین سے ہوتی نظر آتی ہے۔ 

 بارے میں اپنا نظریہ پیش کیا۔

۔ کثرت میں وحدت تلاش کرنے کی پہلی کوشش تھی۔ فلاسفہ اور سائنس دانوں کی اس کا یہ کہنا کہ ہر شے کی اصل پانی ہے

خواہش یہی رہی ہے کہ اس کائنات میں جو کثرت مظاہر ہے۔ اس کی کسی ایک بنیادی اصول یا عنصر سے توسیع کی جائے۔ چنانچہ بعد کے 

وہ کسی واحد اصول یا عنصر کی مختلف اشکال ہیں۔ مختلف لوگوں یونانی فلاسفہ نے بھی اس اس کا جواب دیا کہ بظاہر جو کثرت نظر آتی ہے۔ 

  کی 

 

 ز
ی لی
ھ

 

ت

نے اس کے مختلف جواب دیے کسی نے ہوا کو بنیادی عنصر قرار دیا، کسی نے آگ اور کسی نے جوہر کو ہرشے کی اصل قرار دیا۔ 

ال کو اہل فکر کے سامنے پیش کیا کہ کثرت کی اہمیت یہ نہیں کہ اس نے ہرشے کی اصل کو صحیح معلوم کر لیا۔ حقیقت میں اس نے اس سو

  نے یہ نظریہ پیش کیا کہ Ionic Schoolتہہ میں کون سی وحدت کار فرما ہے۔ایونیائی سکول )

 

 ز
ی لی
ھ

 

ت

( کا دوسرا فلسفی انیکسی مینڈر تھا۔ 

ی ہے، لیکن وہ صرف پانی کو بنیادی جزو قرار نہیں کائنات کا بنیادی جزو پانی ہے۔ اناکسا مینڈر یہ بات تو مانتا ہے کہ کائینات کا بنیادی جزو ماد

وجہ دیتا۔ اناکسی مینڈرکے مطابق کائنات کی تخلیق غیر متعین، غیر ممیز اور لا محدود مادہ سے ہوئی ہے۔ مادہ کی قسمون میں ان کی صفات کی 

ایک دوسرے سے مختلف ہیں۔ اشیا کا  سے فرق ہے۔ مٹی کی صفات اور دھات کی صفات مختلف ہیں اور دھات، ہوا اور پانی کی صفات

غیر اختلاف دراصل صفات کا اختلاف ہے۔ ورنہ کائنات کی تہہ میں جس قسم کا مادہ پایا جاتا ہے اس میں باہم کوئی فرق و امتیاز نہیں ہے۔ یہ 

تا تو بہت پہلے مختلف دنیاؤں کی تخلیق، ارتقاء متعین مادہ خلا میں لا محدود طور پر پھیلا ہوا ہے۔ اناکسا مینڈر کے خیال میں اگر یہ مادہ محدود ہو

اور زوال کے عمل میں ختم ہو چکا ہوتا۔ واضح رہے کہ اس کے خیال میں ایک دنیا وجود میں آتی ہے ارتقائی منازل طے کرتی ہے اور پھر 

 (25زوال پذیر ہو جاتی ہے۔ دنیاؤں کی تکوین کا یہ سلسلہ ازل سے ابد تک اسی طرح چلتا رہے گا۔)

ا کے سرد، ہویا وہ کہتا ہے کہ  ہی قراردناکسا مینڈر کیے بعد انکسا مینس نے ہوا کو جوہر حقیقی قرار دیا۔ اور تمام اشیا کی اصل ہوا کوا

 (26گرم، تر، خشک منجمد یا آبی ہونے سے مختلف اشیا پیدا ہوئیں۔)

 کے بہت سے یونانی فلاسفہ نے ان سوالات ہی کی وہ سوالات جو ان تین ابتدائی فلاسفہ نے اٹھائے بہت اہم سوالات تھے اور بعد

الوں کو بنیاد پر بہتر نظریے پیش کیے یہ لوگ گویا بارش کا پہلا قطرہ تھے جو اگرچہ فلسفہ کی زمین کی پیاس نہ بجھا سکے، لیکن اپنے بعد آنے و

وس کا رہنے والا تھا۔ اس کے مطابق تمام اشیا آ ُ

 

س اف

 

ی ٹ
کل

گ سے وجود پذیر ہوئ ہیں۔ ہر چیز کا منبع بھی آگ ہے راہ ضرور دکھا گئے۔ ہیرا

 (2۷اور انجام بھی آگ۔ )

ا غورث کا یہ ماننا تھا کہ جسم روح کا قید خانہ ہے۔ خاص مذہبی عمل کے ذریعے ایک جسم سے دوسرے اور دوسرے سے تیسرے 

ث

 

 

ف

ا غورث نے مذہبی رسوم پر پابندی کے ساتھ عمل کرنے جسم میں روح کے انتقال کے چکر سے چھٹکارا پایا جا سکتا ہے۔ اس مسئلہ کا حل

ث

 

 

 ف

ا غورثیہ کو فلسفے کا ایک مکتب

ث

 

 

سمجھا  کے علاوہ فلسفہ اور ریاضی سے شغف کو بھی ضروری قرار دیا اور یہی ایک ایسا امر ہے جس کی بنیاد پر ف

 (28جاتا ہے اور تاریخ فلسفہ میں انھیں خاص مقام دیا گیا۔)

ا غوریث کے بعد

ث

 

 

 یونانی فلسفہ میں دبستان ایلیا نے نمایاں مقام حاصل کیا۔ اسے دبستان ایلیا کہنے کی وجہ یہ ہے کہ اس دبستان ف

ان ایلیائی فلسفیوں کا بنیادی نظریہ یہ تھا کہ ثبات اور استقلال ہی کو کے فلاسفہ ایلیا نامی قصبہ سے تعلق رکھتے ہیں جو ایک یونانی نو آبادی تھا۔ 

 کہ تغیر و تبدل غیر حقیقی اور محض حواس کا فریب ہے۔ مزید تفصیل فرداً فرداً بیان کی جائے گی۔ ہے جب حقیقت حاصل 

  ایشیا ئےکوچک میں پیدا ہوا۔ درمیانی عمر میں جنوبی اٹلی کی طرف منتقل ہو گیا۔ جہاں ایک سفری گویے کی حیثیت سے 

 

ز

 

ی ی
ف

زینو 

فلسفی سے زیادہ ایک طنزیہ شاعر تھا۔ اور اپنے کلام میں یونانی مذہب کے عقائد پر بڑی بے  اپنے دن کا مظاہرہ کرتا رہا۔ وہ در حقیقت ایک

  کو مذہبی معلّمین کی بجائے فلسفیوں کی تاریخ میں کیوں شامل کر دیا گیا ہے؟ کیونکہ پہلا شخص تھا

 

ز

 

ی ی
ف

 جس نے رحمی سے تنقید کرتا تھا۔   زینو 

ر یہ کہ تمام اشیاء ایک وحدت ہیں لہٰذا اسے دبستان ایلیا کے فلسفیوں میں شمار کرنا ضروری ہو جاتا صاف انداز میں یہ کہا کہ خدا ایک ہے او

اپنا فلسفہ زیادہ شرح وبسط کے ساتھ “ سارا ایک ہے”یا “ سب ایک ہے ”ہے۔ کیونکہ بعد میں پار مینڈیز نے اسی مرکزی خیال کے گرد کہ 

  نے وہ بنیاد مہیا کی کہ جس  استوار کیا۔ پارمینڈیز کے خیالات کا جائزہ

 

ز

 

ی ی
ف

لینے کے بعد یہ بات واضح ہو جائے گی کہ پارمینڈیز کے لیے زینو

( اور Reason( فلسفہ کی تاریخ میں پہلی بار پارمینڈیز نے عقل )2۹پر پارمینڈیز نے بعد میں اپنے فلسفہ کی مکمل عمارت استوار کی۔)

کے نظریہ کے مطابق حقیقت یعنی ہستی کا علم صرف عقل ہی کے ذریعے ممکن ہے۔ حواس کی تفریق کا نظریہ پیش کیا۔ اس ( Sensesحواس )

حقیقت تک رسائی حاصل نہیں کر سکتے۔ اس کے مطابق ہستی گیند کی طرح گول پر یقین نہیں کیا جا سکتا۔ حواس کے سہارے ہم کبھی درست 

 (30اور محدود ہے۔ )

تحرک کو ایک واہمہ سمجھتا تھا۔اس کے نزدیک  کثرت اور تبدیلی یا حرکت کے تصوّرات  زینو پارمینڈیز کا پیش رو تھا۔ وہ بھی تغیر و

تضاد ذات کا شکار ہیں۔ ان سے اخذ ہونے والے قضیے ایک دوسرے کے متضاد اور تناقض ہیں اور چونکہ متناقض قضیے بیک وقت درست 

کہ یہ متناقض قضیے جنم لیتے ہیں۔ کثرت، خلا اور حرکت کے جن نہیں ہو سکتے۔ لہٰذا وہ بنیادی تصور بھی درست نہیں ہو سکتا جس سے 

تضادات کواس نے واضح کیا یہ زینو کے تضادات کے نام سے مشہور ہیں۔ اسی اصول کی رو سے وہ کثرت اور حرکت کو، جو کہ کائنات کے 

 (31) اہم پہلو ہیں، غلط ثابت کرتا ہے۔زینو نے زمان و مکان کی نوعیت پر بھی روشنی ڈالی ہے۔

ا غورث کی طرح ایک پرکشش اور عجیب شخصیت کا مالک تھا۔  اس کے مطابق وجود اور عدم 

ث

 

 

  سسلی کا رہنے والا تھا اور ف

 

 ز
کلی
دو

 

 ی ڈ
 مٹ
ت

ا

ایک دوسرے کی جگہ نہیں لے سکتے۔ کائنات کے باہر حرکت و تغیر کا عمل جاری ہے۔ ایک عمل نفرت کا ہے اور دوسرا محبت کا۔ محبت 

کی طرف کھینچتی ہے جبکہ نفرت اس سے دور کرتی ہے۔ محبت اور نفرت ہی اشیا کے وقوع پذیر ہونے کا باعث ہیں۔ اشیا کائنات کے مرکز 

 (32بنتی ہیں اور پھر فنا ہو جاتی ہیں۔)

ر اس کا وجود لیوسی پس کو جوہریت کا بانی کہا جاتا ہے۔ یہ بات کہی جاتی ہے کہ در حقیقت لیوسی پس نام کا کوئی فلسفی پیدا نہیں ہوا او

ر اطیس نے جو ہر کا نظریہ پیش
 مق
ت

 کیا افسانوی ہے تاہم ارسطو کی تحریریں ہمیں بتاتی ہیں کہ جوہریت کا بانی لیوسی پسی ہی تھا۔لیوسی پس اور د

لٓاخر ہم ایسی اکائی پر اور جوہر کو کائنات کی بنیادی اکائی قرار دیا۔ ان کے مطابق کائنات کے موجودات کو اگر تقسیم در تقسیم کیا جائے تو با

ایٹم کہا جاتا ہے۔ یہ جوہر ہم جنس ہیں، حجم اور صورت پہنچ جائیں گے جس میں مزید تقسیم ممکن نہیں۔ اس مزید ناقابل تقسیم اکائی کو جوہر یا 

ہیں۔ یہ تعداد دی اجزائے ترکیبی مادے کے حتمی اور بنیا“ ذرات”کے لحاظ سے مختلف ہیں۔ اور ناقابل تقسیم ہیں۔ اور یہی ناقابل تقسیم اکائیاں 

میں ان گنت، بے شمار یا لامحدود ہیں اور یہ اتنے چھوٹے اور باریک ہیں کہ ہم انھیں اپنے حواس خمسہ سے محسوس نہیں کر سکتے۔ اور یہ 

 ومینائے میں پیدا ہوا۔ اس کے فلسفہ کے33عام حالت میں نظر نہیں آتے۔ )

 
 

 
 مطابق نہ کچھ (انکسا غورث ایشیائے کوچک کے شہر ک

 عدم سے وجود میں اور نہ وجود سے عدم میں جا سکتا ہے۔ وہ مادہ کو تقسیم در تقسیم سمجھتا ہے جو لامتناہی ہے۔ اس کے مطابق دنیا کی تخلیق

 عقل یا ذہن نہیں ہو سکتی کیونکہ مادہ غیر فانی ہے۔ لیکن تشکیل ہو سکتی ہے۔ اس کے مطابق دنیا کی تشکیل ایک عالمگیر حرکت )ناوس( یعنی

 کی کی قوت سے ہوئی۔ ناوس نے مادہ میں ایک عظیم الشان تحریک پیدا کی جو بالآخر تخلیق کائنات کا باعث بنی۔ اس نے پہلی بار مادہ اور عقل

 (34دوئی کا تصوّر پیش کیا۔)

 سوفسطائیت

اور انسان پر مرکوز کر لی۔ انسانی علم، فضیلت سوفسطائیوں نے کائنات کی ماہیت کے بارے میں استفسار کی بجائے اپنی توجہ ذہن 

اور اس نوعیت کے اور سوالات کے جواب سوفسطائیوں نے اپنے نظریات میں پیش کیے۔ سوفسطائی کی مخصوص فرقہ یا مکتب فکر کے 

یونانی لفظ سوفسطائی نمائندے ہر گز نہ تھے۔ یہ چل پھر کر لوگوں کو تعلیم دیتے تھے۔ اور تعلیم دینے کا معاوضہ وصول کرتے تھے۔ 



جحان، اسلامی فلسفے کا ارتقا 
ُ
                                (وقِ تحقیق)تحقیقی مجلّہذ                                                                                                                                                                                              (ء2 026          نجو            تا اپریل )          2نمبرشمارہ  ،8جلد نمبر اقبال کا فلسفیانہ ر

 

218 
 

(Sophist سے یہی مراد لیا جا سکتا ہے جو آجکل لفظ )”پروفیسر( “Professor سے لیا جاتا ہے۔ تعلیم حاصل کرنے کا رجحان یونان )

ل کے میں دن بدن بڑھ رہا تھا۔ لوگوں کو اپنے پیشے کو اختیار کرنے کے لیے ایسے اساتذہ کی ضرورت پیش آئی جو انھیں تقریر اور استدلا

فن کی تربیت دیں۔ یہی کام سوفسطائی سر انجام دیتے اور اپنی محنت کی اجرت لیتے تھے۔ مزید یہ کہ ان کی قانونی عدالتوں میں لوگ ان 

سے تربیت لے کر بحث و مباحثہ کیا کرتے تھے چونکہ ان کے پاس حقائق کا اچھا خاصا ذخیرہ ہوتا تھا اس لیے ان کے ایک مفروضہ کے حق 

اس کے خلاف مدلل دلائل دینا مشکل کام تھا کسی بھی شخص کے اچھے برے فعل کے حق میں ان سے معاوضہ پر دلائل حاصل کیے  میں یا

جاتے تھے۔ اس طرح حقائق کو مسخ کر کے پیش کرنے کی صلاحیت نے سوفسطائیوں کو نہایت بدنام کر دیا۔ گزشتہ فلاسفہ پورے اخلاص 

تلاش میں مگن تھے مگر سوفسطائی یہ کہتے تھے اس سچائی کو ڈھونڈنا بے فائدہ اور بے سود ہے۔ نتیجہ کے  اور دیانتداری کے ساتھ سچائی کی

طور پر قدیم نظریات کے حامل لوگ ان کے خلاف ہو گئے اور نوجوان طبقہ ان کی حمایت میں پوری طرح سے ان کے ساتھ تھا۔ 

  نمائندے تھے۔ (پروٹا گورس، پروڈیکس اور گورجیس سو فسطائیوں کے اہم35)

درا کے مقام پر پیدا ہوا، ساری عمر یونان کی مختلف ریاستوں میں گھومتا پھرتا رہا اور 

 

ط
 
پروٹا گورس سب سے پہلا سو فسطائی تھا۔ جو اٹ

 کہ ہے وہ ہے بالآخر کچھ عرصے کے لیے ایتھنز میں مقیم ہو گیا۔ پروٹا گورس کا مشہور جملہ ہے کہ انسان ہی ہر شے کا معیار ہے اس کا جو کچھ

(اس کا مطلب ہے کہ ہر فرد خود اپنے لیے سچائی اور اچھائی کا معیار ہے۔ دنیا میں کوئی مطلق 36اور اس کا جو کچھ کہ نہیں ہے نہیں ہے۔)

۔ وہ آپ سچائی یا اچھائی نہیں ہے جو چیز مجھے سچ اور ٹھیک محسوس ہو۔ وہ میرے لیے ٹھیک اور سچ ہے اور جسے آپ صحیح اور درست سمجھیں

کے لیے صحیح اور درست ہے۔ مختلف افراد کی آراء ایک دوسرے سے مختلف تو کیا متضاد ہوتے ہوئے بھی سب کی سب بیک وقت سچ کیسے 

 ہو سکتی ہیں۔ اسی وجہ سے سو فسطائی سچائی کی تلاش کو اپنا مقصد نہیں سمجھتے تھے۔

 کا ایک نظریہ پیش کیا تھا۔ اس کے مطابق ابتدا میں لوگ فائدہ مند پروڈیکس سیوز کا رہائشی تھا۔ اس نے مذہب کے تدریجی ارتقا

اشیاء کو پوجتے تھے۔ مثلاً چاند، سورج، پھل اور دریا وغیرہ، دوسرے مرحلہ پر علوم و فنون کی ترویج کے بعد لوگوں نے موجدوں اور فن 

ادف الفاظ پر ایک رسالہ بھی لکھا اور خود بھی فصیح وبلیغ خطیب کاروں کو دیوتا بنالیا۔ پروڈیکس نے لسانیات پر نہایت اہم کام کیا۔ متر

(پروٹاگورس کے بعد سب سے زیادہ مشہور گورجیس ہوا، وہ سسلی کا رہنے والا تھا۔ بعد ازاں وہ ایتھنز منتقل ہو گیا۔ اس کی ایک 3۷تھا۔)

( اس On Not-Being or On Nature“)فطرت یا غیر موجود کے متعلق”کتاب نہایت اہم تھی اس کتاب کا نام۔ 

کتاب کے نام سے ہی سوفسطائیوں کے اس رحجان کی طرف اشارہ ملتا ہے کہ وہ الفاظ کے ہیر پھیر اور تضادات سے کتنی دلچسپی رکھتے تھے۔ 

ل یہ کہ کسی شے کا بھی وجود نہیں ہے۔ دوم یہ کہ اگر کوئی شے موجود ہے بھی
ّ
 تو اس اس کتاب میں اس نے تین دلائل پیش کیے ہیں۔ او

 (38کا علم نا ممکن ہے اور تیسرا یہ کہ اگر بالفرض اس کا علم ممکن بھی ہو تو اسے دوسروں تک پہنچانا ناممکن ہے۔ )

سوفسطائیوں کی بیشتر تعلیمات سراسر منفی اور تخریبی نوعیت کی حامل ہیں، ان میں ہر قسم کے اقتدار رسوم رواج اور اخلاقی اور 

کی نفی پائی جاتی ہے تمام تر اہمیت صرف اور صرف فرد کو دی گئی ہے انفرادیت پسندی اور موضوعیت پر زور دیا  سیاسی اداروں کے احترام

 گیا ہے اور سچائی اور حقیقت کو بالکل نظرانداز کر دیا گیا ہےحالانکہ سچائی کا اپنا معروضی وجود ہے اور وہ وہی ہے جو کہ وہ در حقیقت

 کہ انھوں نے عقل اور علم کی بجائے ہر شخص کے حواس کو اس کے لیے ذریعہ علم قرار دیا۔ تاہم تاریخ ہے۔ان کی ایک غلطی یہ بھی تھی

کو فلسفہ میں انھوں نے پہلی مرتبہ خیر اور شر اور سیاسی اور معاشرتی حقائق کے بارے میں غور و خوض کیا۔ انھوں نے فکر کی بنیادی نوعیت 

اخلاقی اصولوں اور سیاسی اداروں کو للکارا کہ وہ اپنے آپ کو عقل پر مبنی ثابت کریں۔ علم کے امکان کا  چیلنج کیا اور مذاہب، رسوم و  رواج،

انکار کر کے انھوں نے علم کے لیے ضروری قرار دیا کہ وہ اپنا جواز پیش کریں۔ اخلاقی اصولوں پر تنقید کر کے انھوں نے اخلاقی مصلحین 

اور شر کے عقلی اصول وضع کریں۔ روایتی مذہبی عقائد پر حملہ کر کے انھوں نے مذہبی مفکرین کے لیے  اور مبلغین کو مجبور کیا کہ ہ خیر

 لازمی بنا دیا کہ وہ مذہب اور خدا کے بہتر اور خالص تصوّر کو پیش کریں۔ یہ انھی کے پیدا کردہ سوالات تھے جن کا تسلی بخش جواب دینے

 الشان نظام ہائے فکر نے جنم لیا۔ کی کوشش میں افلاطون اور ارسطو کے عظیم

سقراط سے فلسفہ یونان کا ایک عظیم دور شروع ہوتا ہے ہے جس وقت بہت سے متضاد اور متصادم نظریات قائم تھے۔اس کے 

ہے۔  مطابق یونانی عقیدہ خدا باطل ہے اور حقیقت واحد ہے۔ روح حقیقی مجرد ہے اور جسم سے الگ ہے۔ روح غیر فانی ہے۔ جبکہ جسم فانی

سقراط بلاشبہ ایک صاحب بصیرت معلم اور مصلح تھا۔ جس نے اخلاق قانون اور علم کی معروضی حیثیت کو بحال کیا فکری انتشار میں 

تنظیم پیدا کی اور جسے آج تک فلسفہ کے ہر مکتب فکر کے لوگ قدر اور عزت کی نظر سے دیکھتے ہیں۔سقراط کے فلسفہ کے دو بنیادی پہلو 

(سقراط کا 3۹خلاق اور نظریۂ علم۔ استقرائی اور استخراجی استدلال کی بنیاد اس کے فلسفہ علم سے ہی حاصل ہوتی ہے۔)ہیں۔ نظریۂ ا

بنیادی مسئلہ یہ تھا کہ سوفسطائیت سے پیدا کردہ اس تشکیک کو ختم کیا جائے جس نے اخلاق اور ریاست کی بنیادیں ہلا دی تھیں۔ سو 

ّی اطلا
حس

ّی اطلاعات اور مدرکات مختلف اشخاص میں مختلف فسطائیوں نے علم کو محض 
حس

ّی مدرکات پر مبنی سمجھا تھا اور چونکہ 
حس

عات اور 

ہوتے ہیں، بلکہ خود ایک ہی شخص کے لیے بھی غیر مستقل ہوتے ہیں۔ لہٰذا انھوں نے اس سے یہ نتیجہ اخذ کیا کہ حقیقی علم ناممکن ہے جو 

موضوعی علم ہے۔ سقراط نے علم کو دوبارہ عقل کی بنیادوں پر استوار کیا اور اس طرح علم کی  کچھ بھی ہمیں معلوم ہے۔ وہ محض ہمارا

 معروضی حیثیت کو دوبارہ بحال کر کے یہ ثابت کیا کہ علم ممکن ہے۔سقراط کے فلسفہ کے مطابق : 

 یونان کے ایک سے زائد خداؤں کا عقیدہ درست نہیں حقیقت واحد ہے۔   -1

 خوبی عقل ہے در حقیقت جس میں خوبی نہیں عقل بھی نہیں۔مدعی عقل کی  -2

 انسان کو عدل و انصاف، درست اور غلط میں امتیاز کرنا چاہیے۔  -3

 مسائل کے حل کے لیے مختلف نقاط نظر سے آگاہ ہونا چاہیے۔  -4

ذریعہ ہے، انسان کو موت سے روح حقیقت میں مجرد ہے روح و جسم ایک دوسرے سے جدا ہیں۔ جسم کی موت روح کی آزادی کا  -5

 (40ڈرنے کی ضرورت نہیں۔ تمام لوگ اس حقیقت سے آگاہ ہونے کے باوجود اس پر عمل نہیں کرتے ہیں۔)

فلسفہ یونان کی نامور شخصیت افلاطون ایتھنز کے ایک امیر خاندان میں پیدا ہوا۔ افلاطون کے افکار فلسفیانہ تاہم زبان ادیبانہ اور  

س کا انداز تحریر مکالمانہ اور تمثیلات پر مشتمل ہے۔ اس کا بیشتر فلسفہ اپنے پیشرو فلاسفہ پر نقد و تنقید اور تبصرہ جات پر شاعرانہ ہے۔ ہیں ا

ر اطیس اور دیگر فلاسفہ کے افکار و نظریات پر اپنی آراء اور تجزیات پیش کیے۔ اور 
 مق
ت

ووس، د

 

 ی
کلٹ
ا غورث، ہرا

ث

 

 

مشتمل ہے۔ اس نے ف

  خوبصورت انداز میں ایک منظم صورت میں پیش کیا۔مختلف آراء کو نہایت

انسان کے بہتر اور کامل ہو سکنے کے لیے وسائل اچھے ہونے ضروری ہیں ان سے متعلق بحث کرتے ہوئے یہ نتیجہ قائم کرتا ہے کہ 

ں کی تعلیم کی عمر کم از کم ظاہر و باطن پاک ہو تاکہ پاک افراد مل کے ایک کامل معاشرے کی تشکیل کر سکیں۔ افلاطون کے مطابق بچو

دس سال ہونی چاہیے کیوں کہ دس سے بیس سال کا عرصہ نشونما کا وقت ہے لہٰذا بچوں کو ورزش اور جسمانی کھیل میں مشغول رہنا چاہیے 

 تصوّر خدا ہر تاکہ ان کے بدن توانا اور مضبوط ہو جائیں اور صحیح طریقے سے کام کر سکیں۔تصوّر خدا ہر قوم کے لیے ضروری ہے۔ کیونکہ

انسان کی زندگی میں نیک اعمال کے لیے صلاحیت اور ہمت پیدا کرتا ہے اس عقیدہ کا انسان اپنی موت کو ہنسی خوشی قبول کرتا ہے اور 

 دوستوں اور عزیزوں کی موت پر صبر کرتا ہے۔ اس کے مطابق انسانی عقل کے تین مدارج ہیں۔ 

 اشیائے محسوس کا علم 

  صور ذہنیہ 

 حقائق ثابتہ 

  ہیں۔افلاطون کے مطابق حقائق ثابتہ کی حقیقت جاننا ہی علم حقیقی ہے۔ اس کے مطابق حسن کی بھی دو قسمیں

 جو کچھ محسوسات سے حسین نظر آتا ہے، عارضی ہے اور نا پائدار ہے۔   -1

 جو کچھ حقائق میں ہے، وہ پائندہ ہے اور قابل توجہ ہے۔  -2

سب اسی کی  ہوتی ہیں۔ م جزئیات اپنے کلیات کی طرف جاتی ہیں اور کلیات وحدت )خیر محض( سے ظاہرعقیدہ افلاطون میں تما

۔ طرف رواں دواں ہیں ء اسی کیتلاش میں ہیں اور انسان بھی اسی کی تلاش میں بے قرار ہے وہ تمام اعیان میں ظہور کرتی ہے۔ تمام اشیا

 درمیانی واسطہ و محسوس کا ور اشیا ان کی نقل، لیکن اصل، نقل سے جدا ہے۔ معقولحقیقت جاوید بے شکل ہے۔ اعیان ثابتہ اصل ہیں ا

ریاست اور  ئے دوام،جان ہے جو تحرک اور عقل کے ظہور کی علت ہے۔افلاطون نے علم کی حقیقت، نظریۂ امثال، نظریۂ اخلاق، بقا

 (41 شروع کیا۔)طون نے ہیطریقہ کار کا آغاز بھی افلا سیاست سے متعلق نظریات پیش کیے۔ فلسفہ میں تحریری مکالمات اور جدلیاتی

ی اات ان بنیادی صداقتوں یا مسلمہ قوانین کی سائنس ہے جو اشیاء کی حقیقت اور ان کی 
طی ع
لطٹ
ارسطو کے نزدیک فلسفہ اولیٰ یا مابعد ا

اساس ہیں۔ طبیعیات یا حیاتیات اور دیگر علوم اپنے اپنے دائرہ تحقیق میں محدود ہیں۔ موضوعات کے تنوع اور اختلاف کے باوجود کچھ 

م کے درمیان مشترک ہیں۔ ان قوانین کے مطالعہ کے لیے ایک بلند تر علم کی ضرورت ہے جوہستی کے کسی خاص پہلو کی قوانین تمام علو

ی اات میں فرق صرف اتنا ہے کہ 
طی ع
لطٹ
ی اات ہے۔ ارسطو کی طبیعیات اور مابعد ا

طی ع
لطٹ
بجائے خود ہستی کو اپنا موضوع بنائے۔ یہ علم مابعد ا

ور مجرد اصولوں کا علم ہے اور اول الذکر انھی اصولوں کی روشنی میں دنیا کے موجودات کے تغیر وتبدل مؤخر الذکر کائنات کے بنیادی ا

اور ارتقا کی تشریح کرتی ہے۔ ارسطو کی اخلاقیات اور افلاطون کی اخلاقیات میں نمایاں فرق ہے۔ افلاطون کی اخلاقیات پر اس کے نظریۂ 

گی کے عملی تقاضوں کو نظر انداز کر دیتا ہے۔ اس کے برعکس ارسطو کی اخلاقیات میں ہمیں تصوّرات کی گہری چھاپ ہے۔ وہ اخلاقی زند

ایک خوشگوار توازن اور اعتدال نظر آتا ہے۔ ارسطو مادی زندگی کے تقاضوں کو یکسر نظر انداز کر کے فلسفیانہ فکر کی زندگی گزارنے کی 

ؤں کو عقلی پہلوؤں سے ہم آہنگ کرنا ہے۔ارسطو اپنے نظریۂ ریاست کو اخلاقیات تلقین نہیں کرتا بلکہ اس کا مقصد زندگی کے مادی پہلو

کے تحت ہی بیان کرتا ہے۔ سیاسیات اور اخلاقیات میں وہ کوئی بنیادی فرق نہیں سمجھتا سیاسیات ریاست کے اخلاق کا درجہ رکھتی ہے اور 

 (42ارسطو کی سیاسیات پر بھی اس کے عمومی فلسفہ کے اثرات نمایاں ہیں۔ )ریاست میں رہ کر ہی فرد کے اخلاقی مقاصد کی تحصیل ہوسکتی ہے۔ 

 انحطاطی دور

ارسطو کے بعد فلسفہ یونان زوال پذیر ہوتا چلا گیا۔ ارسطو کے بعد سے لے کر نوفلاطونیت تک کسی فلسفی نے نیا نظریہ پیش نہیں 

ووریت، تشکیک اور نو افلاطونیت نے انحطا
طی ق
ب
ط کے دور میں اپنی کوششیں جاری رکھیں۔ تاہم یونانی فلسفہ آہستہ آہستہ کیا۔ اگرچہ رواقیت، ا

عملی ر زوال پذیر ہوتا چلا گیا۔ خارجی عوامل خاص طور پر رومیوں کے اثرات کی وجہ سے ان کے فلسفیانہ غور و فکر کا رخ تبدیل ہو کر اخلاقی او

ی گروہ پیدا ہوا۔ ان مسائل کی طرف ہو گیا۔ منطق اور طبیعیات سے دور ہوتے چلے گئے

ی ک
ک

ث

ش

 

ن

ووریت کے فکری اختلاف کے نتیجے میں 
طی ق
ب
۔ رواقیہ اور ا

دیا۔ اور کے مطابق تحصیل علم نا ممکن ہے۔ اور سب سے آخر میں نو افلاطونی مکتب فکر نے حقیقت تک انسانی رسائی کے تمام امکانات کو رد کر 

 (43ہے۔)بق باطنی نور اور حالت سکر کے ذریعہ سے ہی ذات مطلق تک رسائی ممکن صوفیانہ عقائد پر ایک فکری نظام پیش کیا۔ جس کے مطا

 مسلم فلسفہ کی ابتدا

 اور مضامین و کتب، رسائل مسلم فلسفہ کے ابتدا و آغاز میں تراجم کا بہت اہم کردار ہے۔ یونانی اور مختلف زبانوں سے اہم

 جمین کو اس شہر میں اور مترحکما المنصور نے دور دراز کے علاقوں سے علماء مخطوطات کے عربی زبان میں تراجم کرائے گئے۔ عباسی خلیفہ

 اکٹھا کیا اور علوم و فنون کی کتب کے تراجم کا آغاز کر دیا۔ 

 ایک دارالترجمہ بھی ئبریری اوربعد ازاں خلیفہ المامون نے بغداد میں بیت الحکمہ قائم کیا اور اس کے ساتھ ایک رصدگاہ، ایک لا

روں کتب بغداد  پر ہزاہیئت کر دیا۔ جو اس وقت علم و دانش کا سب سے اہم مرکز تھا۔ روم سے طب، حکمت، فلکیات، فلسفہ اور منسلک

کی بہت سے کتب  س وغیرہلائی گئیں۔ مامون نے ان کتب کے تراجم کا سلسلہ شروع کرایا۔ افلاطون، ارسطو، اقلیدس، ارشمیدس، جالینو

ف تراجم اور فلاسفہ صر  بہت سی یونانی کتب کے تراجم عربی میں منتقل ہوگئے۔ مسلمان مفکرین اورکے تراجم ہوئے۔ نصف صدی میں

ضیات، طی، خوش نویسی ریا گئے،۔ خطایونانی فلسفہ تک محدود نہ رہے۔ بلکہ بعض میدانوں میں وہ قدیم یونانی فلاسفہ کو بہت پیچھے چھوڑ گئے

 کے لیے حللات اور بحثوں کے نہ سواطب میں نئی راہیں بنائیں۔ مسلمان مفکرین و حکما مختلف فلسفیا الجبرا، علم فلکیات، طبیعیات، کیمیا علم

ر دیا اور  کی بنیاد قراتلاش کو فلسفے جو افکار و نظریات اور نقطۂ نگاہ پیش کرتے رہے وہی مسلم فلسفہ کہلایا۔ مسلمان فلاسفہ نے حقیقت کی

ور غائتی دلائل کی نھوں نے کونیاتی اا بنا پر۔ کیانا۔ اس نتیجے پر وہ دلائل کی بنا پر پہنچے نہ کہ کسی اعتقاد حقیقت اولیٰ ذات باری تعالیٰ کو گرد

ہبی  طریق استدلال مذکا۔ لیکن ان مدد سے ہستی باری تعالیٰ کا اثبات کیا۔ اپنے نتائج فکر کی تائید میں قرآن سے بھی دلائل حاصل کیے

 معتقدات سے ہٹ کر رہا۔

، یات پر ان کے عقائدفکار و نظرا فلسفہ دراصل مسلمان فلاسفہ کا فلسفہ ہے۔ نہ کہ اسلام کا فلسفہ۔ مختلف مسلمان فلاسفہ کے مسلم

نانی فلسفہ ر و نظریات پر یوسفہ کے افکاسمجھ بوجھ، مطالعہ مذہب اور مطالعہ یونانی و دیگر علوم کے اثرات اثر پذیر ہوئے۔ اگر چہ مسلمان فلا

ن، فلاسفہ پر افلاطو ہیں۔ مسلم ر کے اثرات تھے۔ کیونکہ فکری ماحول اور مطالعہ کے اثرات بہر حال افکار پر اثر انداز ہوتےاور افکا

ا غورث اور دیگر یونانی فلاسفہ کے تصوّرات کے اثرات پاے جاتے ہیں۔ لیکن یہ کہنا مبنی بر

ث

 

 

سفہ فلاہو گا کہ مسلمان   انصاف نہارسطو، ف

ود رہا۔ مسلمان یحات تک محدکے نقال اور مترجم و شارح تھے۔ اور فکر یونان کے اثرات کی بدولت مسلم فلسفی صرف تشریونانی فلسفہ 

بل قدر  فکر یونان میں قانے۔ انھوں فلاسفہ نے فلاسفہ یونان کے افکار و تصوّرات کو نہ صرف زندہ کیا بلکہ انھیں اگلی نسلوں تک منتقل کیا

ت باری تعالیٰ لیٰ، صفاتعا کار میں جدت، ندرت اور عبقریت کے نمایاں آثار ہیں۔ جبر و قدر، ذات باری اضافے کیے۔ ان کے طریقہ

۔ حول سے متعلق تھےمااور فکری  نبوت وغیرہ ایسے مسائل ہیں جو خود مسلمان فلاسفہ کے اخذ کردہ ہیں اور خاص طور پر ان کے اپنے علمی

 اصطلاحات کے جیسیطب روحانی  نظریہ دے کر ایک نئے موضوع پر بحث کا آغاز کیا اور اخلاق کومسلمان فلاسفہ نے اطلاقی اخلاقیات کا 

 زاویہ نگاہ سے دیکھنا شروع کیا۔

فلسفہ تاریخ مسلمان فلاسفہ کی جانب سے ایک اہم اضافہ ہے۔ فلسفہ و مذہب کی مطابقت پر بہترین مباحث موجود ہیں۔ یونانیوں 

کے استخراجی استدلال کے بر عکس مسلم فلاسفہ نے استقرائی طرز استدلال کے طریقہ پر زور دیا، قرآن کی آیات متشابہات کی تاویل اور 

و نظریات اور فلسفے ایسے ہیں جو خود ان کے اپنے وضع کردہ ہیں۔ فلاسفہ یونان کے نظری مباحث کے بر عکس مسلم بہت سے ایسے افکار 

 اور حسیت کی طرف زیادہ زور دیا ہے۔ مسلمان مفکرین نے ایک واضح نظریۂ ارتقاء پیش کیا جو یونانیوں کے ہاں مبہم 

 

ی ت
مل
ع

فلاسفہ نے 

کا اپنا انفرادی، مخصوص اور جداگانہ نقطہ نظر انھیں فلاسفہ یونان سے ممیز کرتا ہے۔ اگر مسلم فلاسفہ انداز میں ملتا ہے۔ مسلمان مفکرین 

 کے زیر بحث مسائل کو ترتیب دیا جائے تو یہ واضح ہوتا ہے کہ وہ انھی مسائل سے نبرد آزما رہے جو خود ان کے اپنے ماحول اور تمدن میں

 و توضیح میں انھوں نے فکر یونان سے مدد ضرور لی۔ قدیم یونانی فلسفہ اور فلسفہ جدید کے درمیان انھیں در پیش تھے۔ البتہ ان کی تشریح

 ربط بھی مسلم فلسفہ ہی بنا۔

نی عوامل تمد اور جغرافیائی، نی، نفسیاتیمسلمانوں میں فلسفیانہ غور و فکر کی ابتدا الٰہیاتی اور کلامی بحثوں سے شرع ہوئی۔ مختلف عمرا

 وہ عقائد کی تشریح  داخل ہوئےپانے لگے۔ مختلف اقوام اور ادیان کے لوگ جو اسلام میں مسلمانوں میں فلسفیانہ رحجانات فروغ کے زیر اثر

ں میں نظریاتی  جو مسلمانوہوا۔ کچھ مسائل تھےاپنے نقطہ نظر کے مطابق کرنے کی کوشش کرنے لگے۔ اس طرح جداگانہ مکاتب فکر کا آغاز 

 ۔ ان میں سے چند اہم یہ ہیں:اختلاف کا باعث بنے

 جبر و قدر  -2   ذات و صفات باری تعالیٰ -1

 عقل اور نقل  -4    ایمان اور عمل  -3

 ان مسائل پر مختلف گروہ بن گئے اور ان گروہوں نے اپنے نظریات پیش کیے۔

ان کی بحثوں کے باعث مسلمانوں میں غور انھوں نے جبر و قدر پر اپنے نقطہ نظر قائم کیے۔ اور ان پر ان کے بہت مباحث ہوئے۔ 

و فکر اور استدلال کا طریقہ کار شروع ہوا۔ اور عقلی دلائل کا رواج شروع ہوا۔ روایت کیا جاتا ہے کہ چند لوگ حضرت حسن بصریؒ کے 

ن کو شہید کرنے والے کی شہادت ان کے مقدر میں لکھی تھی ا﷛ پاس آئے اور انھیں کہا کہ بنو امیہ کا کہنا ہے کہ حضرت امام حسین

اس لحاظ سے بے گناہ اور بے قصور ہیں اس پر حسن بصریؒ نے جوش میں آ کر کہا وہ خدا کے دشمن جھوٹ بولتے ہیں اس عہد میں تقدیر کے 

جبریہ کا سب سے  مسئلے کی اہمیت بہت زیادہ ہو گئی تھی کہ ایک نہایت نازک اور سنگین سیاسی واقعے کو تقدیر کے ساتھ منسلک کیا جا رہا تھا۔

 بن صفوان تھا جس نے دلائل و براہین کی مدد سے یہ ثابت کرنا چاہا کہ انسان اپنے اعمال میں بالکل بھی آزاد نہیں ہے۔ نہ

ط

 ہی بڑا حامی جح

ارادے میں اور نہ ہی ارادے کو مکمل کرنے تک، انسان ہر اعتبار سے بے بس اور صرف مجبور ہے۔ اس کی حیثیت ایک پرزے سے 

زیادہ نہیں ہے وہ صرف وہی کر سکتا ہے جو روز اول سے اس کی قسمت میں لکھ دیا گیا ہے۔ اس کی اپنی رضا اس کا ارادہ اس کی نیت کوئی 

بھی اس کے تابع نہیں ہے۔ عزت ذلت نیکی برائی سب کچھ اللہ تعالیٰ کی ہی طرف سے ہے انسان کی خواہش، کوشش اور ارادہ رضائے 

 لکل کوئی حیثیت نہیں رکھتی۔خداوندی کے سامنے با

اس تحقیق سے یہ بھی سامنے آتا ہے کہ اسلامی فلسفیانہ روایت یکساں اور جامد نہیں رہی بلکہ اس میں عقل پرستی، علمِ کلام، تصوف 

حث نے مسلم اور فلسفیانہ استدلال کے مختلف رجحانات پیدا ہوئے۔ جبر و قدر، ایمان و عمل، عقل و وحی اور فلسفہ و مذہب جیسے مبا

معاشرے میں فکری سوالات، استدلال اور تنقیدی شعور کو فروغ دیا۔ تصوف نے بھی حقیقتِ مطلقہ کی تلاش کو ایک مختلف زاویۂ نظر 

فراہم کیا اور عقل و منطق کے مقابلے میں قلب، وجدان، عشق اور روحانی تجربے کو اہمیت دی۔ اقبال نے بعد میں علم و عشق، عقل و دل 

نشِ برہانی و دانشِ روحانی کے ذریعے اسی فکری کشمکش کو ایک نئی معنویت عطا کی۔علامہ اقبال کے فلسفیانہ رجحان کے مطالعے سے یہ اور دا

عمل  تقائی فکرینتیجہ اخذ کیا جا سکتا ہے کہ اقبال کی فکر کسی ایک فلسفی یا فلسفیانہ مکتب کی تقلید کا نتیجہ نہیں بلکہ ایک تخلیقی، تنقیدی اور ار

 فکری ہے۔ انہوں نے قدیم یونانی فلسفے، مسلم فلسفیانہ روایت، علمِ کلام، تصوف اور جدید مغربی فلسفے سے استفادہ کیا، لیکن ہر تصور کو اپنی

بصیرت کی کسوٹی پر پرکھا۔ ان کا تعلق ایسے مفکرین سے ہے جنہوں نے اپنے بنیادی فکری تصورات تشکیل دیے اور پھر انہی کی روشنی 

 میں مختلف فلسفیانہ نظریات کا جائزہ لیا۔اقبال کی فکری عظمت کا ایک اہم پہلو یہ ہے کہ ان کے فلسفے کی جڑیں مسلم فلسفیانہ روایت میں

پیوست ہیں، مگر ان کی فکر محض ماضی کی بازیافت نہیں۔ خودی، بقائے دوام، مردِ مومن اور انسانی ارتقا جیسے تصورات مسلم فکری 

 رکھتے ہوئے اقبال کے ہاں ایک نئی اور متحرک صورت اختیار کرتے ہیں۔ اقبال نے مسلم فلاسفہ اور متکلمین سے روایت سے رشتہ

 استفادہ کرتے ہوئے ان کے افکار کو تنقیدی طور پر آگے بڑھایا اور جدید دور کے فکری مسائل سے ہم آہنگ کیا۔

ک کے درمیان ایک متحر دی اور عمل، علم اور عشق، فرد اور کائنات، اور خواقبال کا فلسفیانہ منصوبہ عقل اور وحی، فکر اور ایمان 

۔ حد ذریعہ سمجھتے ہیںدراک کا وااور تخلیقی ربط قائم کرنے کی کوشش ہے۔ وہ نہ عقل کو مسترد کرتے ہیں اور نہ اسے انسانی حقیقت کے ا

ں۔ اسی بنا  مربوط ہوسےن اور اخلاقی عمل ایک دوسرے ان کے نزدیک انسانی فکر کی تکمیل اس وقت ہوتی ہے جب عقل، وجدان، ایما

اس اعتبار ر فراہم کرتا ہے۔ندگی کا تصوزپر اقبال کا فلسفہ جدید انسان کو محض نظری بحث نہیں بلکہ ایک فعال، خود آگاہ، اخلاقی اور تخلیقی 

ہتے ہوئے مائے سے وابستہ رسر کے علمی  ہے۔ ان کی فکر ماضیسے اقبال کو مسلم فلسفیانہ روایت کا تسلسل بھی اور تجدید بھی قرار دیا جا سکتا

 ایسے تخلیقی مسلم اور انہیں جدید عہد کے سوالات کا جواب تلاش کرتی ہے۔ یہی خصوصیت اقبال کے فلسفیانہ رجحان کو منفرد بناتی ہے

 کیا۔  میں داخل بامعنی مکالمےمفکر کے طور پر سامنے لاتی ہے جس نے اسلامی فکر کو جدید فلسفیانہ مباحث کے ساتھ ایک

 حوالہ جات

